
նութեան, հայ առեւտրականները չէին
կրնար գործել, ապրիլ, բան մը՝ որ շատ
կարեւոր էր ո՛չ միայն սահմանափակ
Հայակիլիկիոյ, այլ եւ սփիւռքի հայ
վաճառականութեան համար: Եթէ Հա
յակիլիկիոյ պետական վարիչները միայն
պապական զինուորական եւ այլ նիւթաւ
կան ակնկալութեամ. դիմած ըլլային
Հռոմի, անոնք շատոնց յուսահատած
պիտի ըլլային արդէն, եւ իրենց գոյու
թեան բոլոր ընթացքին յաւիտենապէս
պիտի չխնդրէին բան մը, որուն մա
սին Լեւոն Մեծի օրերէն առաջ իսկ,
Հայակիլիկիոյ պետականութիւնը փոր
ձառութիւն ունէր: Լեւոն Մեծ ինքն իսկ
ամէն միջոց գործածեց օր առաջ Հայա
կիլիկիոյ սահմաններէն հեռացնելու
Փրետերիկ Պարպարոսայի խաչակրու-
թեան մնացորդները: Հեթումի ալ ծա-
նօթ էր <<խաչակրութեան> ինչ <<արի
ծաղիկ>> ըլլալը, երբ իր Կոստանդին հայ-
րը ստիպուեցաւ Սելեւկիան պաշարել՝
խաչակիր ասպետներէն ազատելու հա
մար Զապէլ թագուհին: Բոռնազեան
կ՝եզրակացնէ. <<Արդարեւ Կիլիկիայի
թագաւորութեան անկման գլխաւոր
պատճառներն էին՝ ֆէոդալների կեն-
տրոնախոյս ձգտումների ուժեղացումը,
գիւղացիութեան աղքատացումը, առեւ
տրի ու արհեստների անկումը, հռոմէաւ
կան պապերի քաղաքականութեան պատ-
ճառով բորբոքուած կրօնական վէճերը
եւ Կիլիկիոյ եւրոպական կողմնորոշու=
մը>> (էջ 39): Մենք կը խորհինք որ Կի-
լիկիոյ թագաւորութեան իբր անկման
պատճառ Հաւատական (ֆէոդալ) կեն-
տրոնախոյս ձգտումները>> չէին կրնար
ըլլալ, քանի որ աւատականութիւնը ըս-
տեղծած էր այդ թագաւորութիւնը, եւ
ժամանակուան միակ միջոցն էր պետա
կանութեան: Աւատականութեան փոր
ձարկութեամբ միայն կարելի էր Լեւոն
Մեծի, Հեթում Ա.ի նման կարող տի-
րակալներ զարգացնել: Եթէ կեդրոնը
ուժեղ չէր, այն ատեն իրը կ՝ըլլար յան-
ցանքը իյնալու: Ցաւալի է որ Հայակի-
լիկեան գահի վրայ քիչ կորովի թագաւ
ւորներ եղան:

Գալով <<իիլացիութեան աղքատաց-

ման, առևտրի ու արհեստների անկման>,
ատոնք արտաքին պատճառներէ կը յառա-
ջանան: Հայութեան տնտեսական ոյժը
նախ եւ առաջ իր մեծ եւ ուժեղ միջազ-
դային առեւտբական կարողութիւնն էր,
բան մը որ Այասի կորուստով 1237էն
վերջ՝ այլեւս անյոյս էր: Արտաքին առ=
եւտուրն է որ արհեստները եւ երկրի մը

ներքին առեւտուրը կը զարգացնէ, եւ
անոնք ալ իրենց կարգին՝ դիւղացիու-
թեան ընչեղութեան զարկ կու տան: Ա-
յասի կորուստին հետ հայկական միջազ-
գային առեւտուրը, որ Պրիւժէն մինչեւ
Չինաստան կը տարածուէր, տարբեր ու=
ղիներ փնտռեց, Այասի միջազգային ճա-
նապարհը գոց գտնելով:

Հայ միջազգային առեւտուրին հետ
ինկաւ նաեւ Հայակիլիկեան թագաւու
րութիւնը, անոյժ եւ սպառեալ: Դաւա
նական կիրքերուն կրնար դիմանալ Հա=
յակիլիկիա, եւ ատիկա հարկ եղածին
չափ պատճառ մը չէ անոր իյնալուն:

Էջ 40ով կը սկսի Բ. գլուխը, <Քաղա-
քական եւ պետական կառուցուածքը 11-
12րդ դդ.>: Համաձայն ենք Բոռնազեա-նի որ Հ. Ղեւոնդ Ալիշան կը սխալի՝երբ Լեւոն Գ.ի <<Ամենայն Հայոց թագա
ւոր> կոչումովը կը կարծէ զայն Մեծ
Հայաստանի ալ թագաւոր: <<Ամենայն
Հայոց> տիտղոսը անտարակոյս կը գոր-ծածուէր այն հայկական գաղութներուն
վերաբերմամ,ը՝ որոնք Հայակիլիկիոյ
մերձ էին, անոր հետ սերտ կապ պահեւլով Հայակիլիկեան առեւտուրով: Նոյն-
պէ՛ս նաեւ Սպանիոյ եւ Իտալիոյ հայ
առեւտրական կեդրոնները: Բոռնազեանմեծ յաջողութեամբ կազմած է այս գըլուխը: Այս գլուխին <<Հոգեւորականների
մասնակցութիւնը երկրի կառավարմանը>
պէտք էր աւելի առարկայական ըլլար,եւ կարելի է Հայակիլիկիոյ պատմութեւնէն բազմաթիւ օրինակներ բերել հայ
բարձրաստիճան եկեղեցականներու՝ ու
րոնք ո՛չ կրօնական իշխանութեամբ
ծառայած են թագաւորին, կամ

ալ

ժուած ալ:
պատ

Բոռնազեան իր մէկ վկայութեան աղ-բիւր կը յիշէ Սիսուան 484 (իր էջ 98ին
ծնթ. 289) մինչ պէտք էր ըլլար էջ 487:

Էջ 119, կ՝ըսուի <<Անտիոքի ասիզներ>ուն
մասին, <դրանք Սմբատի կողմից թարգ-
մանուել էին 1250ական թուականներին>:
Անտիոքի Ասիզները շատ աւելի կանուխ
թարգմանուած եւ գործածուած են Հա-
յոցմէ, հաւանաբար 12րդ դարուն ըս-
կիզբը: Այդ մասին գրած եմ Մատենա-

դարանի ԲԱՆԲԵՐԻ վեցերորդ հատորին
մէջ (1962, էջ 263) <<Անտիոքի Ասիզնե--

րու հայերէն թարգմանութեան ժամա
նակը>>: Կ՝երեւի Բոռնազեանի ծանօթ չէ
մեր յօդուածը: Գալով <1331 թուի ոմն

Սարգիս գրչի> եւայլն (էջ 121) այդ
ՈՄՆ Սարգիս գրիչը՝ Պիծակն իսկ է:

- Հատորը կ՝աւարտի մատենագիտա=
կան, անձնանուններու եւ տեղանուննեւ

րու կարեւոր ցանկերով: Բոռնազեան
շահեկան գործ մը կատարած է: Անտա
րակոյս արժէքաւոր է՝ իր ամփոփեալ եւ
դասաւորեալ ձեւով: Մենք բնական է
շնորհակալ ենք որ ցիրուցան նիւթը
մատչելի կ՝ընէ մեզի, ըմբռնելի կերպով
եւ առանց խճողումի: Իր աշխատութիւ=
նը շատ ու շատ աւելի գնահատելի պիւ
տի գտնէինք՝ եթէ հոն ծանօթ եւ ընտիր
հայերէն բառերու տեղ չհանդիպէինք
խժալուր օտար բառերու, որպէս <<ֆունկ-
ցիա>, <<ֆէոդալ>>, <պոստ>, <մասսա>,
Հապարատ>, <<հիերարխիայ>>, <ռենտայ>,
<բուրճէս>, <տերմին>, եւայլն = Բոլո
րովին անիմաստ եւ անպէտ կը գտնենք

այդ անհարազատութեանց գործածումը:
в ՔԻՒՐՏԵԱՆ

մի

ՄԱՅՐ ՑՈՒՑԱԿ
ՁԵՌԱԳՐԱՑ ՍՐԲՈՑ ՅԱԿՈԲԵԱՆՑ

ՀԱՏՈՐ Է.
կազմեց

ՆՈՐԱՅՐ ԱՐՔՊՍ- ՊՈՂԱՐ ԵԱՆ

Երուսաղէմ 1974, էջ + 552, քառա-
ծալ, թղթակազմ, պատկերազարդ:

Մեղուաջան եւ վաստակաւոր Նորայր
Արքեպիսկոպոս, Սաղէմի մատենադա-
րանին ձեռագրաց ցուցակին եօթներորդ
հատորը մեր տրամադրութեան տակ դը_
նելով, թիւ 2001էն մինչեւ թիւ 2365 ձե-

ռագիրները, այլապէս դժուարամատչելի

այդ հաւաքման գոհարները ծանօթացնե-

լու շնորհապարտ աշխատանքը կը շարու
նակէ:

Ցանկերով եւ ցուցակներով ամբող-
ջացուած այս ցուցակին 365 ձեռագիր-
ներէն 220ը ԺԸ եւ ԺԹ դարէն են, մե-
ծագոյն մասամբ ո՛չ կարեւոր պարու-
նակութեամբ:

Շահեկան է թիւ 2010, Գրիգոր Նա
րեկացին, դրուած 1692ին, Մինաս վար
դապետ Ամթեցիի համար, ուր կը տըր-
ուին կենսագրական նիւթեր: Գրուած է
Բարդամ գրչի որդի Միքայէլ գրիչ եւ
ծաղկողէ, որ մանրանկարած է ընտիր
կերպով Մինաս վրդ Ամթեցին: Թիւ
2027 Եպիսկոպոսական Մաշտոցը, ծաղ-
կուած Թորոս Ռօսլինէ, 1266ին, Սաղէմի
կարեւոր ձեռագիրներէն է: Հետաքըր--
քրական նիւթեր կը պարունակէ թիւ
2096 Պատմութեան Հաւաքածոն, գրուած
Յովհաննէս վրդ՝ Բազեանէ, որ կարժէ
հրատարակել: Թիւ 2109 կը պարունակէ

Դաւիթ Սեբաստացիի նահատակութեան
(1677) արձակ պատմութիւնը, որ ծա
նօթ չէ <<Հայոց նոր վկաներֆուն, ուր
սակայն կը տրուի երկար տաղաչափու-
թեամբ վկայութեան պատմութիւնը՝ Եւ
դոկիացի Միքայէլ գրչէն, որդի վաս-
տակաւոր Բարդամ գրչի՞ Թիւ 2152 Ժու
ղովածոյին գրիչը Կիրակոս՝ կը յիչէ ծը-
նողքը Խութկէն եւ Մրջան: Խութկէն՝
Աճառեան իր Անձնանուններու բառարաւ

նին մէջ՝ անգամ մը կը յիշէ իբր <<դուս_

տըր>> մինչ հոս կը յիշուի իբր արա
կան, հայր Կիրակոսի: Թիւ 2156 Մաշ-
տոցին (1360էն) մետաքս կազմալաթը,
որով կազմը աստառուած է, հայկական
արուեստի գործ չէ: Թիւ 2178 Գրիգոր

Տաթեւացիի Քարոզդիրքը՝ ԺԵ. դար նը-
շանակուած է, սակայն գրիչը (էջ 500-
502) յիշատակարանին վերջը կը վկայէ
<<Ի սոյն աւուրս փոխեցաւ մեծ վարդաւ
պետն Գրիգորիոս ի Քրիստոս,%ի թուաւ
կան ՊԾԹ>: Յիշեալ <մեծ վարդապետն
Գրիգորիոս> Տաթեւացին իսկ է, որ մե-
ռաւ 1410ին, երբ գրուեր է նաեւ այս
ձեռագիրը, որուն գրիչը <Թոմա պիտակ
անուամբ բանի>> նոյնիսկ Թովմա Մեծու

փեցին է, որ աշակերտեց Գրիգոր Տաւ
թեւացիի: Թիւ 2355ը՝ 1320ին գրուած
եւ ծաղկուած է Սարգիս քահանայէ. ա-
տիկա Սարգիս Պիծակն է: Թիւ 2360 Ա-
ւետարանը մանրանկարուած է Թորոսէ՝
որ Տարօնեցին է: Սաղէմի այս Աւետա-
բանը, որքան որ գիտեմ, ցարդ անծա-
նօթ էր իբր Թորոս Տարօնեցիի գործ,
Պռօշեան Բուրթէլ իշխանին եւ իր Վա-
խախ կնոջ համար գրուած եւ մանրա--
նկարուած:

Պողարեան Սրբազան իր սովորական
խղճմտութեամբ պատրաստած է այս
ցուցակագրական եօթներորդ հատորն
ալ, զայն ուսումնասէրին մատչելի ընեւ
լով՝ զանազան կարեւոր ցանկերով: Այս
հատորով Երուսաղէմի ձեռագրաց հաւ
ւաքածոյին կէսէն քիչ մը աւելին ցու-
ցակագրուած եւ հրատարակուած կ՝ըլ-
լայ, եւ հաւանաբար եօթը հատոր եւս
հրատարակուի. որով Սաղէմի ցուցակը
տասնեւչորս պատկառելի հատորներով
գործ մը կ՝ըլլայ, այնքան անհրաժեշտ
բոլոր հայագէտներուն համար:

Մենք օրտանց կորով եւ յաջողութիւն
կը մաղթենք մեղուաջան վաստակաւոր
Սրբազանին, որ աւարտ հանէ իր այս
սկսած գործը: Կրկին շնորհակալութիւն
Կիւլպէնկեան Հայկական Մատենաշարի
Հիմնարկութեան, որ իր նիւթական մի-
ջոցները. տրամադրելով՝ կարելի կ՝ընէ
այս բազմածախս գործին հրատարակու-

թիւնը:
в - ՔԻՒՐՏԵԱՆ

ԵՐԵՒԱՆ
ՄԻՋՆԱԴԱՐԵԱՆ

ՅՈՒՇԱՐՁԱՆՆԵՐԸ

Գրեց
ՊՐՈՖ. ԿԱՐՈՅ ՂԱՖԱԴԱՐԵԱՆ

Երեւան 1975, էջ 254, քառածալ, լա
թակազմ, նկարազարդ:

Մեծավաստակ գիտնական Գրոֆ. Կա-

բոյ Ղաֆադարեանի բազմաշխատ եւ ար
ժէքաւոր ուրիշ եւ նորագոյն մէկ գործն
է նոր ստացածս <<ԵՐԵՒԱՆ - Միջնադար-

եան Յուշարձանները> հատորը: Ինչպէս
միշտ, այս անգամ ալ Պրոֆ. Ղաֆա-
դարեան մեծ խղճմտութեամբ եւ ման-
րակրկիտ աշխատութեամբ երկ մըն է
որ «կ՝աւելցնէ մեր հնագիտական դործե-
րու շարքին. վրայ, շարք մը՝ որուն կա--
րեւորագոյն աշխատութիւնները կը պար
տինք անխոնջ գիտնականին: Հակառակ
իր վատառողջութեան, տառապալից հիւ
ւանդութեան, ան՝ զարմանալի նուիր-
մամբ, անշեղ հաւատքով կը շարունակէ
աշխատիլ եւ արտադրել հայկական մը-
շակոյթի պատմութեան համար խիստ
արժէքաւոր գործեր: Իր վերջին աշխա
տութիւնը, ինչպէս ըսինք, գոհարներէն
մին է իր - երկասիրութեանց անգնահա
տելի շարքին:

Երեւան, որ անցեալին ժուժկալօրէն
ներկայացուած է իբր հնադարեան- կա--
րեւոր հայկական ոստան մը, Ղաֆա
դարեանի անխոնջ նուիրման շնորհիւ
դրեթէ մոռցուած աւերակներուն մէջէնկը բարձրանայ՝ իր արժանի. տեղը գը-րաւելով հին եւ կարեւոր հայաքաղաք-
ներու շարքին: Հեղինակը, հակառակ իր
բազմավաստակ եւ ընտիր գործին, <<Ա-
ռաջաբան>ին մէջ համեստօրէն կը գրէ.
<<Այս գրքի համար կազմած նախնական
ծրագիրը շատ ընդարձակ էր եւ անիրաւ
գործելի՝ մէկ մարդու համար: Հեղի-նակը ծրագրել էր Երեւանը հնագիտօ-
րէն ուսումնասիրել համակողմանիօրէն,եւ արդիւնքը ամփոփել մի ստուար հաւ
տորի մէջ> (էջ 5), a

..Երկա՜ր տարիներու վաստակ մըն է
որ մեզի կը տրուի: <<Երեւան քաղաքիտեղագրական պատմութիւնը>>, <Երեւա-նի Միջնադարեան Յուշարձանները>, ուրոնք են <Կաթողիկէ Եկեղեցի>>, <<օօոս-
Պետրոս> (որուն որմանկարներուն մա-
սին մենք ալ գրած ենք, հաւանաբար
առաջինը ըլլալով՝ գոնէ արտասահմանիմէջ, ողբացեալ Արշակ Չօպանեանի Ա-

ՆԱՀԻՏԻ մէջ, իմ 1931ին Երեւան եւ Էջ-
միածին այցելութենէս վերջ), <ՆորքիԿամուրջ>, <<Գեթսեմանի>>, <Կոնդի Ս.Յովհաննէս Եկեղեցի>, <Կոզեռնի Գերեզ-
մաննոցը>>, <<Աւանի կաթողիկէ տաճարը>,
(հեղինակը կը փաստէ որ <<Աւանի տա-

ճարը կառուցուել է ամենաուշը 580w
կան թուականներին>, (էջ 65), <Աւանի
Ս. Յովհաննէս եկեղեցի>, <<Աւանի Ս.
Աստուածածին եկեղեցին>>, <Քանաքեռ>,
<Նորքի եկեղեցիները>>, <<Չորագիւղի աւ
նապատը>, <ՀՀազդանի հին կամուրջը>>,
<<էոյ մզկիթ>>, <Երեւանի բերդերը>>,
<Երեւանի բնակելի հին տները>>, եւ այս
մասը, ճոխացած է յատակագիծերով,
գծագրութեամբ եւ լուսանկարներով.
կ՝աւարտի էջ 101: Հոս թող մեզի ներուի
աւելցնել որ գերմանական պատկերա-
քարտէզի մը վրայ, տպագրուած 1725ին,
կը ներկայացուի Երեւանը ուրիշ կով-
կասեան եւ հայկական քաղաքներու հետ
Երեւանի այս պատկերը օրինակութիւն
է՝՝երեւի Շարթէնի նկարին:

Էջ 105ով կը տրուին Վիմական արձա-
նագրութիւնները Երեւանի, գծագրու-
թեամբ. 293 գծագրութիւնները: Ասոր
կը յաջորդէ, էջ 137, <Երեւանի վիմա-
կան արձանագրութիւնների վերծանու-
թիւնը>>, արձանագրութեանց լուսանը-
կարներուն հետ, որոնցմէ թիւ 98 (Ար-
ձանագրութիւն թիւ 23), վերիվայր տը
պուած՝ վրիպակով: Հատորը կը վեր-
ջանայ <Տախտակներ, Ցանկեր, Ցուցակ-
ներ>ով: 2000 տպաքանակով այս արժէ-
քաւոր հատորը վստահօրէն շատ շուտով
կը սպառի:

Այս հատորը մեզի ցոյց կու տայ պե-
ղումներու կարեւորութիւնը՝ առանց ու
րուն մենք ծանօթ պիտի չըլլայինք Ե-
րեւանի - եւ իր անմիջական շրջանակին
հնադարեան եւ կարեւոր պատմութեան,
եւ գուցէ շարունակէինք խորհիլ որ ան-

ցեալին Երեւան աննչան աւան մը եղած
է, քանի որ մեր մատենագրութեան մէջ,
հին պատմիչներու քով, Երեւան չի յիշ-
ուիր գրեթէ: Այսօր հնադարեան կոթող-
ներ կ՝երեւին հոն, պեղումներէ յայտ
նուած, կամ Հին չէնքերու քանդումէն
մէջտեղ ելած: ԺԷ. դարու աղիտալի եր-
կրաշարժները կործանած են յուշարձան-
ներ (եկեղեցի, մատուռ, աշտարակ, պա-
րիսպ), եւ անոնց պիտանութեան պատ-
ճառով՝ ժամանակուան ճաշակով եւ կա-
թողութեամբ վերանորոգուած են, յաճախ
բոլորովին անտեսելով հին մնացորդնեւ

րը, եւ երբեմն նոյնիսկ վերանորոգող-
ները կամ վերաշինողները քանդած ան
հետացուցած են երկրաշարժէն փրկուած
բեկորներ, երբ.նկատած են որ անոնց
վերաշինութիւնը - աւելի բազմածախս
պիտի ըլլայ՝ քան թէ հարկ եղածը ի
նորոյ չինել՝

Պրոֆ. Ղաֆադարեան Երեւանը իր
աննշան անցեալէն կը բարձրացնէ հայ-
կական կարեւոր քաղաքներու շարքին,
որուն վերջի պեղումները զայն հռչակեւ
ցին իբր մեր հնագոյն քաղաքը, գոնէ
Խորհրդային Հայաստանի սահմաննե-
րուն մէջ:

Մենք երախտապարտութեամբ կը փա-
կենք Պրոֆ. Կարոյ Ղաֆադարեանի այս
մեծարժէք եւ բազմավաստակ գործը:
Կը մաղթենք առողջութիւն եւ երկար
կեանք՝ անզուգական Թորամանեանի այս
բոլորանուէր յաջորդին: Յուսանք՝ այս
հատորին նման մեծարժէք նոր աշխա

տութիւններ շարունակէ հրատարակել՝
ճոխացնելով մեր հնագիտական գրակաւ
նութիւնը: в. ՔԻՒՐՏԵԱՆ

ՊԱՏՄԱԳԻՐՔ-ՅՈՒՇԱՄԱՏԵԱՆ
ՍԵԲԱՍՏԻՈՅ ԵՒ ԳԱՒԱՌԻ

ՀԱՅՈՒԹԵԱՆ

Կազմեց
ԱՌԱՔԵԼ Ն. ՊԱՏՐԻԿ

Հատոր Ա., Պէյրութ, տպ. Մշակ, 1974,
էջ 880, շաթակազմ:

Հայրենակցական հրատարակութիւն-
ներու շարքին, ահա կ՝աւելնայ հատոր
մը եւս, - որ իր ճոխ բովանդակութեամբ,
խղճամիտ պատրաստութեամբ եւ Հքեղ
տպագրութեամբ կու գայ հարստացնե-
լու՝ Թրքահայաստանի մէջ գտնուող,
երբեմնի մեր հայաբնակ քաղաքներու
պատմութեան նուիրուած գեղեցիկ մա-
տենաշարը:

Սեբաստացի Հայերը, ասկէ յետոյ,
արդարօրէն կրնան հպարտ ըլլալ՝ <Պատ-
մագիրք - Յուշամատեան Սերաստիոյ եւ
գաւառի հայութեան>> խորագիրը կրող

